Nafarroako Parlamentuko Mahaiak, 2022ko otsailaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Mikel Buil García jaunak aurkeztutako gaurkotasun handiko galdera, sare sozialetan Foruzaingoan protokoloari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Hurrengo Osoko Bilkuran izapidetzea.
Iruñean, 2022ko otsailaren 7an
Lehendakaria: Unai Hualde Iglesias
GALDERAREN TESTUA
Nafarroako Podemos-Ahal Dugu foru parlamentarien elkarteari atxikitako foru parlamentari Mikel Buil García jaunak, Legebiltzarreko Erregelamenduan xedatuaren babesean, gaurkotasun handiko honako galdera hau aurkezten du, Lehendakaritzako, Berdintasuneko, Funtzio Publikoko eta Barneko kontseilariak 2022ko otsailaren 10eko Osoko Bilkuran ahoz erantzun dezan:
Ikusi dugunez, azken hilabeteotan Foruzaingoaren jakinarazpen ofizial batzuk izan dira Twitterren bidez, atxilotutakoen jatorria edo legezko egoera adierazten dutenak.
Halaber, igandean irakurri ahal izan genuen Nafarroako prentsan argitaratutako jarduketen balantzea, jarduketa horien datuen banantzearekin, bakarrik dauden adingabeekin izandako jarduketak adierazita. Azkenik, zenbait hedabidetan polizia ezberdinekin egindako elkarrizketak irakurri ditugu, non errepikatzen baita migrazioa delinkuentziarekin lotzeko ideia. Arrazismo instituzionalaren zantzu argi horien eta balizko arriskuaren aurrean Funtzio Publikoko kontseilariari honako hau galdetzen diogu:
Foruzaingoan komunikazio protokoloren bat al dago gai horri ekiteko?
Iruñean, 2022ko otsailaren 7an
Foru parlamentaria: Mikel Buil García
